
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M
PËR DISA NDRYSHIME NË VENDIMIN NR. 47, DATË 24.02.2017 “PËR MIRATIMIN E 
MANUALIT TË TRAJNIMIT TË KOMISIONIT TË ZONËS SË ADMINISTRIMIT ZGJEDHOR 
PËR ZGJEDHJET PËR KUVENDIN, TË DATËS 18 QERSHOR 2017”
Komisioni Qendror i Zgjedhjeve, në mbledhjen e tij të datës 28.05.2017, me pjesëmarrjen e:

Klement
ZGURI- 

Kryetar
Hysen

OSMANAJ-

Zëvendëskryetar
Bledar

SKËNDERI-

Anëtar
Denar  
BIBA-


Anëtar


Edlira

JORGAQI-

Anëtare

Gëzim

VELESHNJA-

Anëtar

Vera

SHTJEFNI-

Anëtare

shqyrtoi çështjen me:

OBJEKT: 
Për disa ndryshime në vendimin nr. 47, datë 24.02.2017 “Për miratimin e Manualit të Trajnimit të Komisionit të Zonës së Administrimit Zgjedhor për zgjedhjet për Kuvendin, të datës 18 qershor 2017”
BAZA LIGJORE: 
Neni 23, pika 1 germa “a”, i ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

VËREN
Presidenti i Republikës, me dekretin nr. 10351, datë 21.05.2017 “Për një ndryshim në dekretin nr. 9883, datë 05.12.2016 “Për caktimin e datës së zgjedhjeve për Kuvendin”,  ka caktuar datën 25 qershor 2017 për zhvillimin e zgjedhjeve për Kuvendin. 

Komisioni Qendror i Zgjedhjeve, në zbatim të kompetencës të përcaktuar në nenin 21, pika 9, të Kodit Zgjedhor, dhe të përcaktimeve të vendimit nr. 23, datë 15.01.2017 “Për miratimin e strategjisë së trajnimit të komisionerëve zgjedhorë”, ka miratuar me vendimin nr. 47, datë 24.02.2017 “Manualin e Trajnimit të Komisionit të Zonës së Admistrimit Zgjedhor, për zgjedhjet për Kuvendin, të datës 18 qershor 2017”. 
Në Manual, afatet për veprimtarinë e KZAZ-së: emërimi i anëtarëve të KQV-ve, emërimi i kryetarëve dhe sekretarëve të KQV-ve, caktimi i GNV-ve, pranimi i kërkesave dhe dokumentacionit të subjekteve zgjedhore për akreditimin e vëzhguesve, verifikimi dhe kthimi për plotësim i tij, shpërndarja e materialeve zgjedhore për KQV-të, gjatë ditës së votimit dhe procesit të numërimit të votave, referojnë data të përllogaritura për datën 18 qershor 2017. 

Manuali i Trajnimit të KZAZ-së është prodhuar në numrin e plotë të kopjeve. Riprodhimi i tij kushtëzohet  nga mungesa e kohës fizike.

Data e zgjedhjeve 25 qershor 2017, dikton nevojën që datat për veprimtarinë e KZAZ-së të saktësohen në seksionin 5 “Veprimtaria e KZAZ-së”, faqe 11-15 të Manualit të Trajnimit të KZAZ-së, ku pasqyrohen në mënyrë të përmbledhur procedurat që kryen KZAZ gjatë gjithë veprimtarisë së saj, si dhe në pjesët ku detajohen këto procedura: fq. 21 [afati i emërimit të anëtarëve të KQV], fq. 24 [afati për caktimin e GNV], fq 25 [afati për emërimin e anëtarëve të GNV] , fq 31 [afati për marrjen në dorëzim nga KZAZ të VNV-së], fq 36 [afati për dorëzimin e materialeve zgjedhore nga KZAZ në KQV]. 
Data e zgjedhjeve, 25 qershor 2017, sjell shtyrjen me një javë kalendarike të datave të veprimtarisë së KZAZ-së. 
PËR KËTO ARSYE 
Komisioni Qendror i Zgjedhjeve, bazuar në nenin 23, pika 1 germa “a”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar,
V E N D O S I:
1. Në “Manualin e Komisionit të Zonës së Administrimit Zgjedhor, për zgjedhjet për Kuvendin, të datës 18 qershor 2017”, bëhen këto ndryshime:
· Data e zgjedhjeve bëhet 25 qershor 2017;

· Emërimi i anëtarëve, Kryetarit dhe Sekretarit të KQV-së, data 29.05.2017 zëvendësohet me datën 5.06.2017 [faqe 11 dhe 21];
· Njoftimi i partive politike për caktimin e Grupeve të Numërimit të Votave, data 3.06.2017 zëvendësohet me datën 10.06.2017 [faqe 12, 24 dhe 25];
· Paraqitja e propozimeve dhe dokumentacionit për anëtarët e grupeve të numërimit të votave nga partitë politike, data 6.06.2017 zëvendësohet me datën 13.06.2017 [faqe 12 dhe 25];

· Emërimi anëtarëve të grupeve të numërimit të votave nga KZAZ, data 8.06.2017 zëvendësohet me datën 15.06.2017 [faqe 12 dhe 25];
· Pranon kërkesat dhe dokumentacionin e subjekteve zgjedhore për akreditimin e vëzhguesve, data 3.06.2017 zëvendësohet me datën 10.06.2017 [faqe 13];

· Verifikon kërkesat dhe dokumentacionin e subjekteve zgjedhore për akreditimin e vëzhguesve, data 8.06.2017 zëvendësohet me datën 15.06.2017 [faqe 13];

· Shpërndan materialet zgjedhore të KQV-ve, data 17.06.2017 zëvendësohet me datën 24.06.2017 [faqe 13 dhe 36];

· Plotëson tabelën e rezultateve të zonës së administrimit zgjedhor, merr vendim për miratimin e saj, data 19.06.2017 zëvendësohet me datën 26.06.2017 [faqe 15];
· KZAZ fton për njohje të VNV-së subjektet zgjedhore dhe anëtarët e KQV-ve, data 13.06.2017 zëvendësohet me datën 20.06.2017 [faqe 31];
· Veprat penale [faqe 54]
· Pika “c”, Kanosja apo dhunimi ndaj pjesëmarrësve në zgjedhje  Kodi Penal neni 329), bëhet:
“Kanosja apo përdorimi i dhunës që i bëhet komisionerit, vëzhguesit, numëruesit si dhe çdo zyrtari tjetër të ngarkuar me zgjedhjet për ta penguar në kryerjen e detyrës apo për shkak të veprimtarisë së tij në administrimin zgjedhor dënohet me burgim nga një vit deri në katër vjet. Kur kjo vepër kryhet në bashkëpunim ose më shumë se një herë dënohet me burgim nga dy deri në pesë vjet ".
· Pika “ç”, Braktisja e detyrës nga anëtarët e komisioneve të zgjedhjeve ( Kodi Penal neni

     330/a), bëhet:
“Braktisja e detyrës apo refuzimi për të kryer detyrën nga personat e ngarkuar me administrimin e procesit të votimit dhe të numërimit, përbën vepër penale dhe dënohet me burgim nga gjashtë muaj deri në tre vjet. Kur veprimet e mësipërme kryhen duke marrë me vete ose duke zhdukur materialet zgjedhore, ose kur kanë sjellë pasoja të rënda për procesin e votimit apo kanë çuar në pavlefshmërinë e zgjedhjeve, dënohet me burgim nga dy deri në shtatë vjet".

2. Ndryshimet sipas pikës 1 do t’i bashkëngjiten Manualit të KZAZ-së.

3. Në Fletoren e Punës së KZAZ-së, data e zgjedhjeve bëhet 25 qershor 2017.

4. Trajnerët dhe anëtarët e KZAZ-ve, gjatë përdorimit të Manualit dhe Fletores së Punës t’i referohen përcaktimeve të pikave 1 dhe 3. 

5. Ky vendim hyn në fuqi menjëherë.

